
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   ՀՀ տարածքային կառավարման և ենթակառուցվածքների նախարարություն
	01․06․2021թ․

	
	ՍՊ//13836-2021

	Առաջարկություններ և դիտողություններ չկան։
	-

	2.   ՀՀ ֆինանսների նախարարություն
	07.06.2021թ.

	
	01/2-3/8936-2021

	Առաջարկություններ և դիտողություններ չկան։
	-

	3. Արդարադատության նախարարություն
	16.06.2021թ.

	
	01/27.1/16997-2021


	                           Առաջարկություններ և դիտողություններ չկան։
	-

	
	

	4. Վարչապետի աշխատակազմի պետաիրավական վարչություն
	01.07.2021թ.

	
	          № 02/10.39/21676-2021 


	1. Ներկայացված նախագծով առաջարկվում է կառավարության 2010 թվականի սեպտեմբերի 9-ի N 1251-Ն որոշման N 12-րդ հավելվածի 21-րդ կետը շարադրել նոր խմբագրությամբ, որի համաձայն կորած զույգ համարանիշերի (իսկ եթե հատկացվել է մեկ համարանիշ, ապա նաև դրա) փոխարեն հատկացվում է կրկնօրինակը՝ հերթական վերաթողարկմանը համապատասխանող արաբական թվանշանով գրառմամբ (օրինակ, առաջին անգամ վերաթողարկվելու դեպքում` գրառվում է 1): Միևնույն ժամանակ նախագծով առաջարկվում է վերախմբագրել նաև նույն հավելվածի 22-րդ կետը, որի համաձայն զույգ համարանիշերից մեկի կորստյան դեպքում դրա կրկնօրինակը տրվում է միայն մեկ անգամ, իսկ զույգ համարանիշերից մեկի երկրորդ և ավելի անգամ կորստյան դեպքում դրանց կրկնօրինակները հատկացվում են հավելվածի 21-րդ կետով սահմանված կարգով: Միևնույն ժամանակ նախատեսելով նաև, որ այդ դեպքում մինչև կրկնօրինակի հատկացումը հատկացվում է «Ժամանակավոր» տեսակի համարանիշ` 7 օր ժամկետով: Գտնում ենք, որ 22-րդ կետը վերախմբագրման կարիք ունի, քանի որ անհասկանալի է առաջարկվող կարգավորման այն տրամաբանությունը, որով սահմանվում է, որ զույգ համարանիշերից մեկի կորստյան դեպքում դրա կրկնօրինակը տրվում է միայն մեկ անգամ՝ զուգահեռ նախատեսելով նաև երկու ավելի անգամ կորստյան դեպքում համարանիշի կրկնօրինակի ստացման հնարավորությունը:
	                      Ընդունվել է: 
Նախագծի 21-րդ և 22-րդ կետերը խմբագրվել են:

	2. Ներկայացված նախագծով առաջարկվող փոփոխությունների համատեքստում որոշակիացված չէ կորած հաշվառման համարանիշերի փոխարեն կրկնօրինակը հատկացնելու և այնուհետև կորած հաշվառման համարանիշերը հայտնաբերվելու դեպքում ինչպես հայտնաբերված, այնպես էլ որպես կրկնօրինակ տրամադրված հաշվառման համարանիշերի ճակատագիրը։ 


	                      Ընդունվել է: 
Նախագիծը լրացվել է նոր 29.1. կետով:

	3. Ներկայացված նախագծով առաջարկվում է սահմանել, որ մեծ պահանջարկ ունեցող՝ կորած համարանիշերի հայտնաբերման դեպքում դրանք կրկին տրվում են այն կրող տրանսպորտային միջոցին, եթե տրանսպորտային միջոցը մինչև այդ հաշվառումից չի հանվել, իսկ հաշվառումից հանված լինելու դեպքում՝ կարող է հատկացվել առաջին անգամ օգտագործելու իրավունքը ստացած անձին կամ նրա համաձայնությամբ՝ վերջինիս մերձավոր ազգականին պատկանող այլ տրանսպորտային միջոցին: Հարկ ենք համարում նշել, որ գործող կարգի համաձայն, եթե կորած համարանիշերի փոխարեն տրվել են նոր համարանիշեր, ապա, տրանսպորտային միջոցի սեփականատիրոջ ցանկությամբ, դրանք կարող են փոխարինվել հայտնաբերված համարանիշերով` հայտնաբերման մասին սեփականատիրոջը տեղեկացնելու օրվանից երեք ամսվա ընթացքում: Նշված ժամկետը լրանալուց հետո կամ սեփականատիրոջ կողմից համարանիշերը ձեռք բերելուց հրաժարվելու դեպքում հայտնաբերված համարանիշերը սահմանված կարգով կարող են հատկացվել այլ անձի: Առաջարկվող նախագծով արդեն իսկ նախատեսվում է կորած համարանիշերի փոխարեն կրկնօրինակը ստանալու  հնարավորությունը, որի պայմաններում անհասկանալի է մնում գործող այն կարգավորումը, որով նախատեսվում է, որ եթե կորած համարանիշերի փոխարեն տրվել են նոր համարանիշեր, ապա, տրանսպորտային միջոցի սեփականատիրոջ ցանկությամբ, դրանք կարող են փոխարինվել հայտնաբերված համարանիշերով: Կարծում ենք այս մասով կարգավորումը խմբագրման կարիք ունի՝ առաջարկվող փոփոխությունների տրամաբանությանը համահունչ։
	                      Ընդունվել է: 
Նախագծի 30-րդ կետը խմբագրվել է:


ՀՀ ոստիկանություն
